
Газета редакциясы 2024-нши йылга газетамызга язылув иси бардырыла-
таганы акында билдиреди. 

Язылув баалары: Россия почта боьликлеринде (индекси ПБ 430) бир йылга 
– 591 маьнет 72 каьпик акша, ярым йылга – 295 маьнет 86 каьпик акша.

Редакциядан (язылув иси редакция меканында бардырылады), ярым йылга 
– 185 маьнет акша. 

Дагестан Республикасында баспаланатаган бир ногай тилиндеги газе-
тамызды колтыклав, сога язылув – аьр бир ногай миллетли аьдемнинъ киели 
борышы.

«Шоьл тавысы» газетамызга язылув иси барады
«Шоьл тавысы» республикалык  газетасынынъ сыйлы окувшылары!

Ис аьрекетин 
тергеди

Дагестан Республикасынынъ Аькимбасы 
Сергей Меликов ис йорыгы ман Магарам-
кент районында болып, республикамызды 
баска регионлары ман байланыстыратаган 
«Тагиркент-Казмаляр» пунктынынъ кайтип 
куллык этетаганын карап кетти.  Куьн сай-
ын бу пунктан 200-ден артык автокоьликлер 
туьрли яклардан келедилер эм кетедилер. Бу 
куьнлерде сол ерде алты йол йолагы бар – 
уьш йолак Россияга киретаган, уьш йолак 
шыгатаган автокоьликлерди канагатлайды.

 2027-нши йылга дейим сол йол куьнге 
2360 автокоьликлердинъ Россияга келуьвин 
эм кетуьвин канагатламага ниетленеди. Сол 
санда бир мынънан артык уьйкен коьликлер 
де бар. 

Украина еринде 
ян берген 

аьскершилердинъ 
аьеллерине 
уьйкен сый

Уьстимиздеги айдынъ ишинде ДР Аьким-
басы Сергей Меликов Украина еринде озата-
ган согыс спецоперациясында катнасып, яс 
янларын берген дагестанлылардынъ аьелле-
ри мен йолыгысты. 

Сол йолыгыс барысында регион етекшиси 
келген конакларга оьз разылыгын билдирип, 
аьр бир аьелдеги маьселеди шешуьв йолын 
оьзи излестиреегин билдирди. Сол ян берген 
йигитлердинъ данъкы эм олардынъ аьеллери 
алдында онынъ уьйкен борышы экенин де 
айтып озды. Йолыгыс йигитлердинъ эстели-
гине уьндемев такыйкадан басланды. 

ДР Аькимбасы Украина эм Ювыктагы 
Куьнтувар ерлеринде болып турган урыслар-
га баа берип, сол фашизмнинъ тавысы тек 
Украинада эм Европада болып калмай, эл 
мен яйылып баратаганын белгиледи.

Йолыгыста коьп маьнели соравлар коьте-
рилди. Тамамында увылларын йойган аьел-
лерге Сергей Меликов оьз кайгырувын билди-
рип, оларга бассавлык йорады. Бу куьнлерге 
патшалык яктан оларга кайдай ярдам этиле-
таганын да билдирип кетти.

Элге кыйын заманда Дагестан Республи-
касы Россия ман бирге, халкымыз болса, сол 
элди коршалавга дайым тураяк.

Сондай орталыклар 
бек керек

Дагестан Республикасынынъ Аькимба-
сы Сергей Меликов бизим регионда уьй-
кен, заманга келисли коьлик- логистический 
орталыклардынъ йоклыгын эм сонынъ бол-
ганы бек маьнели экенин белгилеп кетти.  

Онынъ ойына коьре, сол орталыктынъ 
болувы республикадынъ оьрленуьвине 
косым болаяк эди. 

– Сол орталыклар бизге объект кебин-
де керек эди, солай болганда, биз коьлик эм 
экспедиторский компанияларга майданлар 
кебинде бермеге болар эдик, – деди ол. 

Аьли уьшин республика федераллык 
трасса бойында сегиз мекан сол ой ман, 
орталык туьзбеге каралады.

Ногай шаир кызы, РСФСР 
эм СССР Язувшылар союзы-
нынъ агзасы Кадрия Ураз-
бай кызы Темирбулатова-
дынъ атын оьмирлетуьв ниет 
пен Дагестан Республикасы-
нынъ «ДР тарих оьзгерисле-
ри, ат казанган инсанлары-
нынъ, белгили аьрекетши-
лерининъ атын оьмирлетуьв 
акында» Законы ман байла-
ныста «город Махачкала» 
кала округынынъ Депутат-
лар йыйыны ман 2023-нши 
йылдынъ караша айынынъ 
2-нши куьнинде карар алын-
ган.

Сол карарга коьре, Махач-
кала каласынынъ Киров рай-
онында Мирзабеков орамын-
нан басланатаган аты йок 
орамына Кадрия Темирбу-
латовадынъ аты берилеек. 
Бу карар кол басылган куьн 
куьш алады эм «Махачка-
линские известия» газета-
сында баспаланув керек. 

Дагестаным, яным яккан соьзлерден
Мутылаган коьп мактавлар арадан.

Келе мага бийик меним элимнен
Мени эмлеп эп табаган сыбырдав...

ДР Аькимбасы______________

Акция___________________________________________________________________________________

«Эстелик бавы» Ногай районында
 эгилди

махачкала еринде Алынган токтас_______________________________________________

Аты калды оьмирлерге

(Толы хабарды газетамыздынъ 3-нши бетинде окынъыз).



др бойынша                                                                ногай районында

Янъыларда Дагестан 
Республикасынынъ бир 
неше муниципалитетле-
ринде, Ногай районынынъ 
Кумли авылында ети авыл 
округлары бойынша Авыл 
депутатлар йыйынына сай-
лавлар оьтти. Бу Ногай 
районында сынъар авыл 
депутатларынынъ муни-
ципалитетли сайлавлары 
болды. 

1195-нши номерли сай-
лав участок комиссиясы 
авылдынъ администрация-
сынынъ меканында орын-
ласкан эди эм 8 саьатте 
оьзининъ исин баслады. 

Ногай районынынъ 
ТИК председатели Зейдул-
ла Аджибайрамов белгиле-
генлей, сайлавлар озгарма-
га баьри онъайлы аьллер 
туьзилген.

– Участок эртенги 
8 саьатте ашылды, сай-
лавшылар сырасына 465 
аьдем язылган. Солар-
дан 247 аьдем сайлавлар-
га келип, оьз тавысын бер-
генлер. Белгилеп кетей-
им, озган йылдагы сайлав-
лар ман тенълестирген-
де, баска ерлерде яшаган 
аьдемлер кагытка язылган 
йок эдилер.

Участковый комис-
сиясы «Единая Россия», 
«КПРФ», солай ок «Спра-
ведливая Россия – патрио-
ты за правду» элимиздинъ 
партияларынынъ ваькил-
лериннен туьзилген. Сай-

лавлар басланаяктан алдын 
мен оларга шаралар тийис-
ли озсынлар деп йорадым 
эм, суьйинишке, соьйтип 
те оздылар, – деди Зейдул-
ла Аджибайрамов.

Авыл аькимбасы Саки-
нат Елманбетова сайлавлар 
рахатлы аьлде оьткенин 
белгиледи. «Сайлавларга 
савлай авыл: карт та, яс та 
келди. Олардынъ сырасын-
да энъ де эсли авыл яшав-
шысы 83 ясындагы акса-
кал Мурзабек Сатыр увы-
лы Адильгереевти эм энъ 
де яс Аюбхан Танашевти 
белгилемеге суьемен.

Яшавшылар келип, 
тавысларын берип, авыл 
депутатларына баьриси 11 
кандидатка ден савлык эм 
уьстинликлер йорадылар. 

Мен де баьри кандидат-
ларга уьстинликлер йорай-
ман, депутат этип сайлан-
гандай болса, баьримиз-
ге бирге авылымыздынъ, 
районымыздынъ эм респу-
бликамыздынъ онъайлы-
гы уьшин ислемеге, – деп 
С.Елманбетова сайлавлар 
акында оьз ойын айтты. 

Сайлавлар озган 1195-
нши участогы кешки 8 
саьатте ябылды.Сайлавлар 
сырагылары бойынша ети 
округтан 6 кандидат оьт-
ти, 4-нши округта сайлав-
лар оьтпедилер, неге десе 
сынъар кандидат тийисли 
кадер тавыс алмаган. 

Э.Кожаева.
Суьвретте: Ш.Мамуров 

сайлавларда оьз тавысын 
береди.

Янъыларда Дагестан 
Республикасынынъ Аьким-
басы Сергей Меликов РФ 
Оькиметининъ председате-
лининъ орынбасары Алек-
сандр Новак пан Дагестан-
нынъ социал-экономикалык 
оьрленуьви бойынша сорав-
лар уьстинде соьйлестилер.  

Йолыгыста, йогары-
да белгиленген соравлар-

дан баска болып, регион- 
га туьрли маьнели сорав-
лар да коьтерилдилер. Сол 
санда Каспий тенъизининъ 
ягаларында экономикалык 
зоналардынъ япсарларын 
кенъейтуьв эм энергия тар-
макларындагы маьселелер-
ди шешуьв акында да соьй-
ленди. 

Йолыгыс барысын-

да Сергей Меликов вице-
премьерди регионымызга 
уьйкен маьне берип карага-
ны уьшин разылыгын бил-
дирди. 

Онынъ соьзине коь-
ре, буьгуьнлерге республи-
кадынъ оьрленуьви онъга 
барады, болса да, федерал-
лык колтыклавда республи-
ка керексинеди. 

«Шоьл тавысы» респу-
бликалык газетасында коь-
плеген йыллардан бери 
ислеймен. Сол йыллардынъ 

ишинде кайдай аьллер де 
болды, куьндегилик маьсе-
лелер, оьзгерислер акын-
да газетамыздынъ бетле-

ринде хабарлайтаган эдик. 
Ис аьрекетимди аьруьв деп 
те, язып болмайсынъ деп те 
айтканлар да бар, болса да 
бир куьн де калемимди йый-
нап салмадым, аьлиге дейим 
юрегимди, янымды авырт-
кан маьселелер, аьдемлер 
бактылары акында язаман. 

Газетамыз юмада бир кере 
шыгады, сога баьримиз де 
коьплеп, коьмеклеп, куьш 
саламыз. Эм бир ниетте 

турамыз – окувшылар газе-
тамызды алып, окыса экен 
деп.

Бар эди заманлар, редак-
цияда яздырып, сонъ почта-
льонлар газетады организа-
цияларга, байыр аьдемлер-
ге пайлайтаган эди. Аьли 
заманлар туьрлендилер, 

окувшыларга газетады етке-
руьв исин почта куллыкшы-
лары бардырадылар. 

Болады сондай заман, 

орамда, туькенде авылдан 
келген танысларды коьре 
калсанъ, «газетады окыма-
га бир заьр боламыз, кеш 
келеди яде келмей де кала-
ды» деп айтадылар. Сол да 
бир маьселе деп ойлайман. 
Нешевлер де бар, «сизинъ 
газетанъызды ким окый-

ды» деп, селекелегендей 
болып соьйлейдилер. Окый-
таганлар бар эм олар аз да 
тувыл. Мага эм меним ис 

йолдасларыма орамда ток-
татып, нешев де «савбо-
лынъыз, кайдай ийги мака-
лалар язасыз» деп айтады-
лар. Тек газеталар заманын-
да етсе экен окувшыларга. 
Сол почта куллыкшылары-
на уьйкен тилек. Мен анъ-
лайман, заманында авыл-

ларга почта етпейтагандыр, 
сиз кайбиринъиз оьз авы-
лынъыздынъ яшавшыларын 
билесиз ше, келгенде ок, 
элтесенъиз, кайдай уьйкен 
куллык этеексиз. 

Газетадынъ болжалы 
кыска. Бир юмадынъ артын-
да шыккан газетады окы-
санъ, маьнелиги таяды, сога 
коьре, районда, республика-
да, Россияда болатаган оьз-
герислер акында окувшыла-
рымыз заманында окысын 
деп, баьримиз де ислейик.

Г.Бекмуратова,
Россия Журналистлер 

союзынынъ агзасы.

газетага язылув барады_______________________________________________________________________________________________

Баьриси де окысын деп баспалаймыз

Йолыгыс__________________________________________________

Дагестаннынъ оьрленуьви 
акында соьйленди

Йыйын____________________________________________________

Куьз - кыс шакларга
 аьзирлик калай юреди

сайлавлар________________________________________________

Карт та, яс та катнасты

Бу юмадынъ саьли куьнинде аьдетке 
кирген аппаратлы йыйын «Ногайский рай-
он» МР администрациясында болып озды. 
Йыйыннынъ барысында келип турган куьз, 
кыс шакларына район учреждениелерининъ 
аьзирлиги акында «Ногайский район» МР 
администрациясындагы ЖКХ эм архитекту-
ра боьлигининъ начальниги Алибек Мулла-
ев шыгып соьйледи. 

Буьгуьнлерге куллыклар юредилер. 
Айырым маьне Куьнбатар авыл мектебине 
коьгилдим отты еткеруьвге этилди. Тынъ-
лавшылар арасынннан соравлар да болды-
лар. 

Солай ок, Ногай районымыздынъ Боран-
шы авыл еринде де яшавшыларды йылув-
лык пан канагатлав акында соьз коьтерилди. 
Туврасынша, уьйлерге коьгилдим отты кир-
гизуьв йорыклары акында билдирилди.

Бу куьнги йыйыннынъ куьндегилиги 
алдына салынган экинши сорав – «Орта эм 
киши предпринимательстводынъ ваькилле-
рин налог эсабына алувдынъ кереклиги эм 
маьнелиги».

Сол сорав бойынша «Ногайский рай-
он» МР администрациясынынъ экономика 
боьлигининъ начальниги Кызбике Тангаева 
шыгып соьйледи. Налоглардынъ тоьленме-
ви бизим Ногай районымыздынъ бюджети-
не кайдай йойым аькелмеге болатаганы бел-
гиленди. Солай ок, аьр бир муниципалитет 
бойынша яшавшылардынъ налог борышла-
ры барын эм кайтип тоьленмеге кереги де 
айтылды. 

Солай ок налог бойынша Кызбике Тан-
гаевадан баска болып Ногай районы бойын-
ша Россия МВД боьлигининъ куллыкшысы 
Исламбек Янполов та шыгып соьйледи. 

Ол болса, Ногай районы бойынша Рос-
сия ОМВД – дынъ савда боьлигинде налог 
тоьлев бойынша кайдай куллыклар этилине-
таганын белгиледи эм саны келтирилди. 

Аьр бир савда юритетаган ваькил мен 
налог тоьлев, ыхтыяр йорыклар бузылата-
ган болса, оьлшемине коьре кайдай штраф 
тоьлееклери акында да анълатув ислер юри-
тилетаганын билдирди. 

Йыйынды «Ногайский район» МР 
аькимбасынынъ орынбасары Рашид Шанге-
реев ашты эм юритти.

Г.Курганова.
Суьвретте: йыйын барысы. 

Ногай районы бойынша прокуратура 
«Дагэнерго» алдына, алынган карар бойын-
ша, талаплав салган. Сога коьре, узак бол-
жалга электроярык соьнмеге ярамайды.  

Сол алынган карардынъ бас себеби – 
уьстимиздеги йылдынъ яз айларында (дуры-
сынша 29-ншы июльден алып 2-нши август 
айларында) Терекли-Мектеб, Червленные 
Буруны, Калинин эм Кумлы авылларында 

тийисли болжалдан артык заман (7 саьат, 
тийисли 5 саьатке тымдырылмага болады) 
электроярык болмаган, соны ман байланыс-
лы болып, коьп зыян келген, электроярык 
пан пайдаланатаганлардынъ ыхтыярлары 
бузылган. 

Сол ис бойынша тергев юритилген, куь-
нали аьдем аянланып, дисциплиналык ява-
плыкка тартылган.

Карар_______________________________________________________

Электроярык соьндируьвдинъ де 
болжалы бар

Оьткен уллы юма куьн 
Ногай районынынъ яшав-
шылары район администра-
циясынынъ меканы алдында 
орынласкан Кадрия атындагы 
парк еринде «Эстелик бавын» 
эктилер.

Республика бойынша СВО 
катнасувшыларынынъ эстели-
гине багысланып оьткериле-
таган бу кенъ маьнели акцияга 
кирисип, Ногай районынынъ 
авыллары ман ис коллектив-
лери, СВО катнасувшылары-
нынъ ата-аналары, ювыклары 
сол куьн мунда 200-ден артык 
емис тереклерин олтыртты-
лар.

Шарада А-Х.Джанибе-
ков эм Кадрия атындагы 
ерли, Нариман авылынынъ 
А.Асанов атындагы орта мек-
теблерининъ етекшилери, 
окытувшылары эм окувшы-
лары да белсен ортакшылык 
эттилер. 

Исти баслаяктан  алдын 
район администрациясынынъ 
аькимбасынынъ орынбасары 
Баймагомед Ярлыкапов баь-
ри йыйылганларга да бу акция 
бизим Тувган Элимиздинъ 
эркинлиги уьшин ян берген 
ердеслеримиз – согыс спецо-
перациясынынъ катнасувшы-
ларынынъ эстелигин оьмир-
летуьв ниет пен оьткерилета-
ганын билдирди.

Акциядынъ ортакшылары-
на каратылган соьзинде Ногай 
район администрациясынынъ 
аькимбасы Джамалутдин 
Эсиргепов бу акция сав респу-
блика бойынша Дагестан 
Аькимбасы Сергей Меликов-
тынъ баславы ман озгарылата-
ганын белгиледи. Онынъ айту-
вы ман, аьли, 3-нши ноябрьде, 
регионнынъ 10 муниципали-
тетлеринде «Эстелик бавла-
ры» уйгынланганлар. 

– Буьгуьнги баслаяк шара-
мыз – ол бизим ердеслеримиз-
динъ, СВО катнасувшылары-
нынъ эстелигине сый этуьв. 
Бу уьйкен маьнели шара-
да катнасып турган аьр бир 
аьдем аьскершилик борышын 
энъ ызына дейим толтырып, 
оьз янларын эли уьшин бер-
ген бизим ясларымыз акын-
да  эстеликти саклаяк. Аьдем 
онынъ акында эстелик сакла-
нып турган шаклы яшай-
ды. Сонынъ уьшин сиз буь-
гуьн олтыртаяк аьр бир терек 
оьсип, аьр язлыкта шешекей-
ленип, оьз яшавларын эли-

миздинъ биринши шакырувы 
ман келеектегимиз, ер юзинде 
тынышлык уьшин аямай бер-
ген яс баьтирлеримиз акын-
да бизим эслеримизге салып 
тураяк. Биз аьр дайым да 
оьсип келеяткан несиллер-
ди олардынъ сондай эрлиги 
эм алаллыгы негизинде, олар-
дай болып аьр бир гражданин, 
аьр бир эр аьдем Аталыгымыз-
дынъ кызыксынувларын кор-
шаламага аьзир болсын деген 
ниет пен окытпага эм терби-
яламага борышлымыз, – деди  
Д.Эсиргепов.

Район етекшиси оьз атын-
нан бу шарады яны якын коь-
рип сога келген баьрине де 
разылыгын билдирди.

Район аькимбасындагы 
Ясуьйкенлер советининъ пред-
седатели Шатемир Мунгиши-
ев «Эстелик бавын» олтыртув  
– аьруьв баслав деп белгиле-
ди. Ол соны ман бирге мунда, 
Кадрия атындагы паркта, ийги 
бав оьстируьв уьшин айырым 
кепте кораланган ер, оьз арте-
зианы, баьри керекли аьллер 
де барлыгы акында айтты. 
Ш.Мунгишиев акциядынъ кат-
насувшыларына тынышлык 
пан уьстинлик йорады.

Терек олтыртувда катна-
саятып, районнынъ Депутат-
лар йыйынынынъ председате-
ли Рустам Байманбетов рай-

он депутатлары оьзлерининъ 
кезекли сессиясында Эстелик 
бавды сувгарув акында карар 
алаягын билдирди, неге десе 
тереклер оьз-оьзиннен оьспей-
дилер, оларга тийисли карав 
берилмеге керек.

Бу саваплы исте ерли яс 
гвардияшылар – Бириншилер 
козгалысынынъ ортакшылары 
да шолпа туьсип катнастылар. 

Ян берген СВО кат-
насувшыларынынъ ата-
аналарынынъ яс тереклерди 
олтыртувы коьзлерде коьзяс-
лар тувдырмай болмады. 

«Эстелик бавын» олтыр-
тувдан баска учреждениелер 
мен организациялардан рай-
он прокуратура куллыкшыла-
ры да кери калмадылар, олар 
да сол куьн мунда яс тереклер 
олтырттылар.

Шарада баьри авыл адми-
нистрациялары да уйгынлы 
кепте катнастылар.

М.Юнусов.
Суьвретте : акция катна-

сувшылары яс тереклер олтыр-
тадылар.

Караша айынынъ 
9-ншы куьнинде Ногай 
районынынъ авылларын-
нан эр борышын толтыр-
мага кетеек яслар ман 
райадминистрациясында 
аманласув оьтти. Муни-
ципалитеттинъ пресс-
службасынынъ билдируь-
влерине коьре, 8 ердесле-
римиз аьскер сырасына 
алындылар. 

Шарада «Ногайский 
район» МР аькимбасы 
Джамалутдин Эсирге-
пов, онынъ орынбасары 
Баймагомед Ярлыкапов, 
Тарумов эм Ногай рай-
онлары бойынша воен-
комы Александр Мель-
ников, ДР Ямагат пала-
тасынынъ агзасы, рай-
он Хатын-кызлар совети-
нинъ председатели Асият 
Манкаева, район ыхтыяр 
саклав эм Савытлы куь-
шлерининъ ветеранлар 
советининъ председате-
ли Акманбет Сангишиев 
эм баска ямагат органи-
зацияларынынъ етекши-
лери катнастылар. Солай 
ок аманласув шарасында 
яслардынъ ата-аналары, 
А-Х.Джанибеков атында-
гы мектебтинъ юнарме-
ецлери де бар эди. 

Йолыгысты аша 
берип, Джамалутдин 
Эсиргепов йыйылганлар-
ды хош алды.

– Буьгуьнлерде оьки-
мет аьскерлер сырасында 

куллык этетаганлардынъ 
яшав аьлин ийгиленди-
руьв уьшин коьп куллык 
этеди. Янъы армия туь-
зиледи, онынъ куьшли 
эм енъилмес болувына 
аьскершилер оьз демев-
лигин бередилер. Сиз тек 
туьнегуьнлерде мектеб-
те окыйтаган, спорт пан 
каьрлейтаган эдинъиз, 
буьгуьн болса, биз сизди 
аьскерлер сырасына йолга 
саламыз. Аталык алдын-
да оьз борышын толты-
рув – аьр бир гражданин-
нинъ бас борышы. Тезден 
тынышлы тувыл армия 
куьнлери басланар, сиз 
мутпанъыз, Аталык сизге 
сенеди, сизинъ артынъ-

ызда тек бизим район-
нынъ тынышлыгы эм 
парахатлыгы тувыл, сав-
лай элимиздики. Аьскер-
де куллык этуьв коьп зат-
ларга уьйретеди, сиз уьй-
ге баска аьдемлер болып 
кайтарсыз, – деп айтты 
ол.  Солай ок район бас-
шысы баьрисине де ден 
савлык, наьсип, онъай-
лык, шыдамлык йорады. 

Военком Александр 
Мельников оьз соьйле-
винде ясларымыз тез-
ден шынты аьскершилер 
болаягын белгиледи.

– Шакырув ман кетип 
турган яслар аьскерлер 
боьликлеринде 11 ай кул-
лык эткеннен сонъ олар 

контракт туьзбеге бола-
дылар. Мен айтпага суье-
мен, СВО эм янъы косыл-
ган ерлерге аьскершилер-
ди йибермееклер, – деди 
ол эм ясларга оьз эрки 
мен аьскерлер сырасына 
бараятырганына разылык 
билдирди. 

Акманбет Муса увылы 
Сангишиев, Асият Бади 
кызы Манкаева ясларга 
оьз яхшы йол соьзлерин 
айттылар. 

Шара тамамында  
Джамалутдин Эсиргепов 
ясларга насихат хатлар 
тапшырды.

Бизим хабаршы
Суьвретте: шара кат-

насувшылары 

Акция_____________________________________

«Эстелик бавы» 
Ногай районында

эгилди

шара________________________________________________________________________

Эр борышын толтырмага
 йолландылар

Авылдасымыз аьскер сырасында____________________________________

Коьплерге коьрим болгандай йигит
Алдынгы заманларда аьскер 

сырасына барып, Эл алдында эр 
борышты намыслы толтырув деген 
биревге де янъылык та тувыл, 
аьскер сырасына бармага шагы 
еткен йигитте коркыныш та тув-
дырмайтаган эди. Яшав ман бир-
ге келетаган эм кететаган шак эди. 
Аьдемлер авыл ман йыйылысып, 
аьр кайсы увылды да, ийгиликлер 
йорап, йолга салатаган эдилер.  
Сол да бизим халкымыздынъ бир 
ийги аьдетлерининъ бириси эди…

Аьскер сырасына кетип бара-
ятырган яс кеделерди коьрсенъ, 
солар акында эситсенъ, аьлиги 
заманда, бир уьйкен оьктемсиген-
дей ис этилеятыргандай коьресинъ. 
Солай, ата-аналарды да анъламага 
да болады, элимиз ийги, рахатлы 
заманларды басыннан оьткермей-
ди. Аьли бизим оьктемлигимиз-
ди коьтереди аьскер сыраларында-
гы ясларымыз. Олардынъ саны аз 
болса да, бар. Бизим араларымыз-
да йигит увылларды оьстиретаган-
лар да, оьстиргенлер де бар. 

Асылы ман Орта-Тоьбе авыл 
яшавшылары Русланбий мен 
София Шавгараевлердинъ аьелин-
де уьш увыл тербияланады. Ата 
ман ана оларды татымлыкта, эр 
кисиге келисли касиетлерди коьн-
дирип, тербияламага шалысады-
лар. Бу куьнлерде олардынъ экин-
ши увылы Ислам аьскер сырасында 
оьзининъ эр борышын намыслы эм 
йогары нызамлык пан толтырады. 
Ол кызмет кылатаган аьскер боь-
лиги согыс спецоперациясы озып 
турган ерлерден коьп узак тувыл. 
Россия Федерациясынынъ Прези-

денти Владимир Путиннинъ буй-
ырыгына коьре, аьскерши-срочник 
согыс спецоперациясында катна-
спага керек тувыл болса да, сон-
дагы атылувлар, урыслар Ислам 
куллык этетаган аьскер боьликтен 
айлак узакта тувыл. Онынъ бу куь-
нлердеги ис аьрекети Крым кала-
сындагы коьпирин карав болады. 
Кыскаша айтканда, сол коьпирди 
явдан саклав – онынъ алдындагы 
киели борышы. 

Ислам касиетине коьре – бек 
йигерли йигит. Онынъ ата-анасы 
ногай шоьлинде тувып-оьскен 
болса да, оларды бакты Ставро-
поль крайына да элтеди, аьлиги 
заманда узактагы Сургут каласына 
да еткерген эм сонда ерлестирген. 
Сога коьре, Исламнынъ тувган ери 
Нефтекумск болады, оннан сонъ 
ол оьзининъ ата юртында мектеб-
ке барды, баслангыш классларды 
Орта-Тоьбе авылында кутарды. Ол 
орта классларда окыяк заман Шав-
гараевлердинъ аьели сырт якларга 
ис аьрекет бардырмага кеттилер, 
сонда Ислам мектебти де битир-
ди, кеспи де алды. Бу куьнлерде 
ол Сургуттынъ Экономика эм пра-
во йогары окув ошагындагы меди-
циналык колледжининъ фармация 
боьлигин окып кутарган. Ис аьре-
кетин толтырып басламага уьл-
гиргени йок. Аьскер сырасындагы 
борышы толтырылады. 

Аьскер сырасына ол яз шагын-
да алынды, соннан бери коьп 
заманлар оьткен йок, ама бизим 
ердесимиз йигитлиги эм йигерли-
ги уьшин Сый грамотасына тийис-
ли болды. 

Исламга бу ерде коьрим бол-
ган агасы Рахман акында бир - эки 
авыз соьз айтпасак, дурыс бол-
мас. Исламнан алдын, Русланбий 
мен Софиядынъ тунъгышы Рах-
ман аьскер сырасында болып, бир 
кесек заман контрактлы службады 
да оьтти, согыс спецоперациясын-
да да баслапкы куьнлерде ога кат-
наспага туьсти. Энди Ислам оьзин-
нен сонъ тувган Амин инисине 
коьрим болады. 

Мен Шавгараевлердинъ аье-
лине шыдамлыкты, увыллардынъ, 
кайсы ерде де, йигитлигин, эрли-
гин эм йигерлигин коьрип, солар-
дынъ уьстинликлерине суьйи-
нип турганды йорайман. Исламга 
болса, ийги аьскерлик службасын 
сагынып, сендей йигитлер мен биз 
оьктеммиз, деп айтаман.

Галима Сагиндикова, 
РФ Журналистлер союзынынъ 

агзасы.
Суьвретте: Ислам Шавгараев. 

аьдем эм бакты

Сабират Манбет кызы Койлака-
ева Ногай районнынъ Карагас авы-
лында 1950-нши йылдынъ кырк 
кийик айынынъ 15-нде тувган. Аье-
линдеги бес бала арасында Саби-
рат тунгыш кызы болган.1969-ншы 
йылда ол Карагас авыл мектебин 
кутарып Буйнакскаласында педу-
чилищеге туьседи эм соны етимис-
ли окып битиреди. Бир неше йыл-
лар Карагас авылындагы балалар 
бавында тербиялавшы болып кул-
лык эткен. Сонъында яс кыскаяклы-
ды яшав бактысы Куьнбатар авылы-
на аькелген. Ол мунда эрге шыгып, 
татым аьел курады.

Сабират Манбет кызы 1971-нши 
йылдынъ караша айынынъ 21-нде 
Куьнбатар авылындагы «Карлы-
гашлар» атындагы балалар бавында 
тербиялавшы болып ислеп баслай-
ды. Сонъында ога тогыз йыл уза-
гында бу бавды етекшилемеге туь-
седи.

Койлакаевлердинъ аьели Куьн-
батар авылында 44 йыл яшап, уьй-
кен аьелинде алты аьвлетлерин 
асырап оьстирген. Оьзининъ яшавы 
акында ол: «Балаларды бек суье-
мен, яшав эм ис оьмиримди бала-
ларга багысладым», – дейди кыска 
кепте. Бу соьзлерде куллыкшы эм 
талаплы кыскаяклыдынъ ердеги 
оьмирининъ туьп маьнеси белги-
ленген.

Сабират Койлакаева – оьнерли 
аьдем. Онынъ ишинде толкынла-
скан сезимлери, ойлары ога тувган 
тилинде ятлавлар язбага буйыртады. 
Оьзининъ энъ биринши «Язлык» 
деп аталган ятлавын 9-ншы клас-
ста окыган яслык шагында язган. 
Сонъында онынъ ятлавлары «Шоьл 
тавысы», «Ногай давысы» респу-
бликалык газеталарында, «Лашын» 
журналында баспаланганлар.

Сабират Манбет кызынынъ 
ятлавларында тувган ерининъ тыны-
сы, колларына коьтерип оьстирген 
ата-анасы, суьйимнинъ энъ таьтли 
емиси – балалары, уныклары, авыл-
даслары – ога каны-яны ман ювык 
болган аьдемлер орта орынларды 
бийлейдилер. «Тувган ерим – Ногай 
элим» деген ятлавында (сол ятлав-
дынъ аты ман ол оьзининъ сосы 
биринши китабин атаган):

Елинъ сенинъ елпилдеп,
Ногай элди кезеди.
Айынъ сенинъ айланып,
Сокпак салып юреди, –
дейди. Тувган якларына, ата 

юртына суьйимлик, куьмис куьпе-
леклердей эректеги эркин тогай-
ларга ушып кеткен яслык эм бала-
лык йылларын оьткир кепте сагы-
нув шаирди сонынъ акында йылы 

сезимлерге эм ярык мунъга толты-
рады. Айтпага, оьткен бала шагы 
акында ол булай деп толгайды: 

Шоьл тоьсинде боьригоьз,
Калше болып яйылган.
Сол калшеде янтайып, 
Куьн коьзинде куьйгенмиз.

Андир-шопай этип биз,
Ямгыр тилеп билгенмиз.
Ямгыр сувга шомылып,
Завкланып та юргенмиз…
С. Койлакаева ана тилининъ бай-

лыгын эрте билгенге болар, ятлав-

ларында халк авыз оьнерининъ 
художестволык амалларын белсен 
кулланмага шалысады. Ятлавла-
рын окыганда, енъиллик, тазалык, 
Ногай шоьллигининъ эркин куьни-
не толган кенълигин эркелеп сезе-
синъ.

Яслык шагым – куьн коьзи,
Яслык шагым – ай оьзи.
Яслык шагым гуьл кимик,
Алтын саьвле куьн кимик.
Автор оьз ерин тек мактап кал-

майды, ол сонынъ авыр соравла-
рына, маьселелерине де эс карата-
ды. Ятлавларында боьтен де тувган 
тилимиздинъ йойылып барувы оны 
уьйкен аварага салады.

Анасы ман баласы,
Орысша дайым соьйлейди.
Орам бойлап юргенде,
Коьринеди коьзинъе… –
деп, ол орамда коьрген акыйкат, 

ама шоьлимизге келиссиз суьврет 
уьшин яны оттай камылады. Оьзи 
сол ок заман ана тилдинъ аьдем-
нинъ яшавында туткан орынын 
булай белгилейди:

Ана тилим маьнели,
Сасканнынъ эсин йыйнаткан.

Бесик йырын эске алып,
Элин, ерин ол тапкан…
Соьйтип, автор Ногай авлагы-

нынъ кумланувына, баювдынъ неп-
сикорлыгы тувдырган сумлыгына 
бойсынып, онынъ табиатын саклап 
болмаганымызга да бек кыйнала-
ды.

Уьйкен ана бизим ер,
Азык бизге береди.
Асыл эткен ана ер,
Целлофанга коьнеди.

Корламайык ерди биз,
Тазалык-савлык дегенше.
Йойытпайык ерди биз,
Аталар оьсиет эткен ше…
Сабират Койлакаева аьдем яша-

вы дуныя оьмири мен тенълестир-
генде, бек кыска экенин, сол яшав-
ды аьр ким де баалап билмеге кере-
гин эсимизге салады.

Яшав оьмир не экен?
Аьдем айтып болмаган.
Оьмир бизде япырак,
Ерге туьсип ятаган…
Аьдем бактысы, автордынъ ойы 

ман, бирерде кыйынлыгы ман биз-
ди туьнъилтсе де, яшавда берген 
яхшылыгы ман, суьйиниши мен 
ийгиликке сенмеге буйырады:

Бактыма байланган  куьнлерим,
Гуьл болып аьр дайым яркырар.
Бактыга байланган туьнлерим,
Туьнлерде ойлардан йылатар…
Бактыма суьйинген яшавым,
Оьмирге оькиниш тувдырмас.
Яшавда коьрген азабым,
Коьнъилдинъ нурларын тайдыр-

мас.
Сабират Койлакаевадынъ ятлав-

лары бизден коьпте оьткен согы-
стынъ эм аьлиги замандагы согыс 
операциясынынъ ялынларына да 
янасып аладылар. Айтпага, «Мутыл-
маяк» деген ятлавында ол буьгуьн-
ги тыныш яшавымыз уьшин мун-
нан 80 йыллар артта авыр баа тоь-
ленгенин билдиреди. Сол баа бир 
де мутылмаяк эм мутылмас дейди 
ол:

Яшав деген бизге тегин 
                                 келгенме,
Яшав уьшин неше оьмир 
                                кесилген?
Мутылмаяк бир заман да, 
                                  билемен,
Дав согыста Эли уьшин ян 
                                  берген… 
Бу ятлавдынъ бас геройы Уллы 

Аталык согысыннан тувган уьйи-
не кайтпаган яс йигитлеримиздинъ 
бириси болса да, сонынъ ортасында 
сол бир ялгыз увылын йойган каь-
рип анадынъ оьлшемсиз авыр кай-
гысы коьрсетилген:

Ана юрек сыгып, шаншып 
                                   алса да,
Ол бараяк эстеликтинъ алдына.
Коьзяслары курып тамам 
                                 калса да,
Сав деп санап, ымтылаяк 
                                   улына…
Шыгармадагы анадынъ келбети 

буьгуьнги россия аьскерлери юри-
тип турган согыс спецоперациясын-
да (СВО) оьз увылын йойган анадынъ 
келбетине бек ювык янасады. Сол ана-
дай болып олар да увылларына деп 
салынган эстеликлер алдына келеди-
лер, келееклер эм сол йигит уланлар 
аьр куьн де оьз аналарынынъ, кардаш-
ювыкларынынъ эм авылдасларынынъ 
аьр бир яхшылыгында, илгери эткен 
абытында, ойларында эм сезимлерин-
де сав кимик дайымга яшаяклар.

Автордынъ яшав оьмири келеек-
те де яратувшылык иси мен канатла-
нып барганын эм узагына созылга-
нын йораймыз. 

М-А.Ханов.
Суьвретлерде: Сабират Койла-

каева; янъы басланган китаптысы

яшавда ыз_____________________________________________________________________      

Оьнерининъ булагы – ата юртына 
суьйимлик

Заманлар каты агын 
кимик, ярык тезлиги мен 
оза береди. Авыл  ерлерин-
де яшайтаган  аьдемлер   
бир-бирисин аьруьв таны-
ганга коьре болартагы, 
балалардынъ тувганын-
нан алып оьсуьвине дей-
им, аьдем яшавы кайтип 
кепленгенин билмеге бола-
дылар, сол мырсат оларда 
бар. Биз де, яшав оьмири-
нинъ заьлимдей кесегин 
оьткеннен себепли, авыл-
да коьплеген яслардынъ 
оьскенин, оьрленгенин, 
олардынъ инсан болып 
кепленгенин коьрип келе-
ятырмыз. Эдиль Рашид-
хан увылы Акбердиевтинъ 
де балалыгы да, яслыгы 
да коьз алдымызда оьтея-
тыр. Аьли ол Арсланбек 
авыл администрациясын 
етекшилейди. Ногай рай-
онынынъ Калинин авылы 
онынъ тувган-оьскен юрты 
болады. Ол мектебимизде 
ийги окувшылар санын-
да эди. Оннан сонъ били-
мин Ставрополь каласын-
дагы МЧС окув ошагын-
да бардырып, кеспи шай-
ытламасын алды.  Колына 
кеспи алган авылдасымыз 
бир неше йыллар узагын-
да Салехард каласында ис 
аьрекетин бардырып кел-
ди. Сол якларда онынъ ис 
аьрекети бойынша казан-
ган сыйы акында оны ман 
ислеген йолдаслары айта-
дылар. 

Бу куьнлерде ол Арс-
ланбек авыл администра-
циясынынъ етекшиси 
болып, кесек заман ишин-
де аз куллыклар этпе-
ди. Авыл ишиндеги йол-
лар туьзетилди, артезиан 
скважинасы казылды, сув 
бизим авылга бек керек, 
биревге де ясыртын тувыл, 
неше онйыллыклар бойын-
да болып келетаган маьсе-
лемиз – кум, соны токтатар 
ниет пен тереклер олтыр-
тылдылар. Элбетте, бу ерде 

онынъ алал йолдаслары да 
бар, авыл яслары ягыннан 
янъы сайланган авыл етек-
шисине уьйкен ярдам эти-
леди. Балалар уьшин, олар-
га ойнамага майдан курыл-
ды. Сол тувыл ма бизим 
уьйкен болмаган авылы-
мызга онъайлык.

Ызгы заманларда Арс-
ланбек авыл администра-
циясы аьжетсизлейтаган 
япсарда бир байрам да 
белгиленмей калмайды, 
бу ерде маданият тарма-
гынынъ куллыкшылары-
нынъ да уьлиси бар. Мен 
аьли Авасхан Кульниязо-
вадынъ, Бегали Куруптур-
суновтынъ атларын айт-
пай озсам, дурыс болмас. 
Оларга да уьйкен разы-
лык. Авыл ясуьйкенлерине 
бек уьйкен маьне бериле-
ди. Оьткен айдынъ ишин-
де ясуьйкенлер куьни бел-
гиленгенде оларга байрам 
уйгынланып, авыл адми-
нистрациясы ягыннан эс 
этилип, савгалар да тап-
шырылды. 

Эдиль Рашидхан увы-
лы аьли де яс, болса да, ол 
– бас. 

Караша айынынъ 19-ншы 
куьнинде ол оьзининъ 35 
йыллык мерекесин бел-
гилейди. Аьли уьшин ол 
татым аьел басы. Хаты-
ны Куьмисхан ман доьрт 
аьвлетти оьстиредилер. 
Келеекте олар да авы-
лымыздынъ мине деген 
аьдемлери  болаягына 
сенемиз. 

Эдиль Рашидхан увы-
лына мен ак юрегимнен, 
авылымнынъ атыннан 
уьстинликлер йорайман. 
Эдиль, баслаган исинъ оьр 
барсын, мырадларынъ тол-
сын.

С. Янгазиева, 
Калинин авыл орта 

мектебининъ окытувшы-
сы.

Суьвретте: Э.Акбер- 
диев.

Авыл етекшисининъ 
ис аьрекети_________________________ 

Коьз алдымызда 
тувып-оьсти

    хатын-кызлар уьшин бет

«Ийги китап акында 
эс бизим юрегимизде оны 
уьндириктен шыгарып, 
«Окынъыз, оькинмессиз», 
– деп куьлемсиреп айткан 
аьдем акында эскеруьвлер 
мен дайымларга байланыс-
лы болады», – деп айткан 
Самуил Маршак. Сога коь-
ре аьр бир китап окыма-
га суьетаган аьдем мектеб 
китапхана куллыкшысын 
оьмир бойы йылы эскеруь-
влеринде саклайды. Мине 
ол куьлемсиреп окувшы 
ман хабарлайды, маслага-
тын береди, туьрли шара-
ларда катнасады, китап-
ханады безеклендиреди…
Сондай ис аьрекетте А-Х.
Джанибеков атындагы мек-
тебининъ китапхана кул-
лыкшылары Танзиля Мур-
заевады, Роза Нурдинова-
ды, Гюльнара Агаспарова-
ды эм баскаларды бир неше 
несил окувшылары эсинде 
саклайтаган болар. 

А-Х.Джанибеков атын-
дагы мектебининъ китапха-
насында аьрекетлеген энъ 
де биринши куллыкшылар 
сырасында Танзиля Шаба-
новна болган. Согыстан 
сонъгы йыллар Дагестан-
нынъ районларынынъ мек-
теблеринде окытувшылар 
етпеген, сога коьре 1946-
1947-нши йыллар бизим 
мектеблерге Россиядынъ 
орталык районларыннан, 
Поволжьединъ республика-
ларыннан эм областьлерин-
нен 450 окытувшы йибе-
рилген. Сол окытувшылар 
сырасына Танзиля Мурза-
ева да (кыз тукымы Байгу-
зина) кирген. 1948-нши йыл 
ол Караногай районына кел-
ген. Бас деп Танзиля Мурза-
ева туьрли авыллар мекте-
блеринде окытувшы болып 
ислеген, А-Х.Джанибеков 
атындагы мектебиндеги 
китапханада ол 1956-ншы 
йыл аьрекетлеп баслаган.

Меним несилим  бек 
танъ, юзиннен йылы куь-
лемсирев таймаган кыска-
яклы, китапхана куллык-
шысы Роза Нурдиновады 

эсинде саклайды. Ол А-Х.
Джанибеков атындагы мек-
тебининъ китапханасында 
коьп йыллар, тийисли тын-
шаювына дейим аьрекетле-
ген.  Коьпйыллык яваплы 
иси уьшин Сый грамоталар 
ман савгаланган. Ислеген 
йыллар Роза Кожахмедов-
на балалар ман  эртегилер, 
киши-спектакльлер поста-
новкаларын салатаган эди. 

Бу  куьнлерде А-Х.Джа-
нибеков атындагы мекте-
бининъ окувшыларынынъ 
китап окувга кызыксыну-
вын китапхана куллыкшы-
лары Гюльнара Агаспаро-
ва ман Лейла Терекбаева 
коьтергишлейдилер. Олар, 
туьзген план бойынша, йыл 
узагына туьрли кызыклы 
шаралар озгарадылар, айт-
пага, йолыгыслар, темати-
калык эртенъликлер, уст-
ный журналлар, китапха-
на дерислер, поэзия кешли-
клер, адабият базласлар ман 
ойынлар, викториналар, 
интеллектуальлик ойынлар, 
китап байрамлар, конкурс-
лар, белгили телеойынлар 
сценарийи бойынша ойын-
лар эм баскалар. Китапхана 
куллыкшылары янъы окув 
йылына мектеб китапха-
насынынъ ис планын туь-
зуьвде аьр бир шарадынъ 
эртеректен мырадын белги-
лейдилер. Ама коьп бетин-
де шаралардынъ бас мыра-
ды – китап окувга суьйим 
оьстируьв. Китапхана кул-
лыкшылары окувшылар-
ды энъ де ийги шыгарма-
лар ман таныстырадылар, 
ана тилдинъ ярасыклыгын 
коьрсетедилер, адабият баь-
тирлерининъ уьлгисинде 
дурыс ойга келип уьйрете-
дилер. Гюльнара Абубеке-
ровна ман Лейла Ильясов-
на китап окув ман балалар-
ды кызыксындырувда янъы 
йоллар излейдилер, аьдет-
ли иске коьп янъылыклар 
киргизбеге шалысадылар. 
«Окувшыларда китап окув-
га суьйимин оьстируьв эм 
беркитуьв – ол бизим кеспи 
борышымыз, китап бала-

га биринши болып дуныя-
ды ашады, танълыкка уьй-
ретеди, бизим борыш сол 
ийги оьнерди тербиялав эм 
беркитуьв», –  деп санайды 
Гюльнара Абубекеровна. Ол 
аьр бир окувшыды таный-
ды, биледи, десем оьтирик 
болмас. Окувшылардынъ 
да китапхана куллыкшысы-
на ымтылувы сезиледи. Аьр 
кайсысы ман Гюльнара Ага-
спарова йылы аьллеседи. 

Оьз маслагатын балага тек 
китап сайлавда берип кал-
майды. 

– Биз янъыларда озган 
шарада «китапхана куллык-
шысы окытувшы яде наси-
хатшы ма?» деген соравды 
карадык. Мен оьзимди окы-
тувшы этип тувыл, китапха-
на куллыкшысы-насихатшы 
деп санайман. Неге десе 
балалар мага келип коьп 
сырларын ашадылар, сорав-
лар бередилер, маслагат 
сорайдылар. Тек суьйим 
акында тувыл, тенъ -дослар 
ара катнаслар эм коьп баска 
заттынъ акында айтадылар. 
Аьр бир окытувшыга бала 
соьйтип ашылып болмай-
ды. Китапхана куллыкшы-

сы окувшыга белги салмай-
ды эм ябык эсиклер артын-
да коьптинъ акында айтпага 
болады», – дейди коьп йыл-
лар узагына балаларга наси-
хатшы, маслагатшы эм коь-
мекши болып келген Гюль-
нара Агаспарова. 

 Китапхана куллыкшысы 
исинде йолыгатаган маьсе-
лелер акында да айтты. Оны 
бек тынышсызландырады 
китапханага янъы китаплер 
туьспейтаганы.

– Китапханадагы кита-
плер коьп йыллар артта 
алынган, орыс-совет клас-
сикасы савлай эски. Бу 
куьнлерде балалар аьлиги 
авторлардынъ китаплерин 
сорайдылар, ама бизде олар 
йок. Окувшылар фантасти-
кадынъ «фэнтези» жанрын 
эм коьп баска янъы затлар-
ды сорайдылар. Аьли даге-
стан язувшылардынъ бек 
аьруьв китаплери бар, сол 
да бизим китапханага кел-
меген, оннан оьзгелей, 
ногай шаирлеримиздинъ де 
китаплери бизде аз. Мен 
оьз уьйимдеги китаплерди 
аькелип, балаларга окыма-
га беремен. Туьрли акци-
ялар китапханада озгара-
мыз. Сол акциялар бойын-

ша балалар бизге китаплер 
савкатлайдылар. Уьй китап-
ханасын босатпага ниетлен-
генлер де, бизге китаплерин 
бередилер. Соьйтип, кыйын 
аьллерден шыгамыз. Бизим 
китапханада бир ноутбук 
бар, заманга коьре балалар 
уьшин бир неше компьютер 
болмага тийисли. 

Районымыздынъ коьп 
авылларындагы мекте-
блеринде китапханага бир 
кишкей класс айырылган, 
бизим китапхана да уьйкен 
тувыл. Мунда коьп балалар 
шакырып шара озгармага 
тар болады. Баска мектеб 
китапханаларга коьре, бизи-
ки кишкей тувыл. Сонынъ 
уьшин бизде озадылар 

семинарлар», –деп боьлисе-
ди Гюльнара Агаспарова.

Гюльнара Агаспарова 
А-Х.Джанибеков атында-
гы мектебиндеги китапхана-
да 1986-ншы йылдан алып 
ислейди. Яс кыз Волгоград-
тагы культпросвет училище-
динъ китапхана боьлигинде 
билим алып, онда кала китап-
ханадынъ 7-нши филиалын-
да ис аьрекетин баслаган. 
Калада сулыплы куллыкшы-
лар сырасында ислеген йыл-
лар ога бек пайдалы болган. 
А-Х.Джанибеков атындагы 
мектебининъ китапханасын-
да ислеген 37 йыл ишинде 
сулыплы куллыкшы заман-
га коьре коьп туьрленислер 
этпеге шалыскан. 

Гюльнара Агаспарова 15 
йылдан артык заман район 
мектеб китапханалар мето-
дикалык биригуьвин етек-
шилейди. Мектеб китапха-
налар секциясында белсен-
ли аьрекет этеди. Ол китап-
хана куллыкшылар семинар-
ларында, тоьгерек столлар-
да ис йолдаслары ман сулы-
бы ман боьлиседи. Гюльна-
ра Абубекеровна сулыбын 
оьстируьв уьстинде дайым 
куллык этеди, усталык оьл-
шемин коьтеруьв курсла-

рын оьтеди. Мектеб китап-
ханалар методикалык бири-
гуьвининъ етекшиси эса-
бында куллыкшылар уьшин 
консультациялар озгарады. 
Солай ок Ногай район мек-
теб китапхана куллыкшыла-
рынынъ яратувшылык куь-
бининъ исинде де белсен-
ли куллык этеди. Гюльнара 
Агаспарова район мектеб 
китапханалары оьлшемин-
де ашык шаралар туьзе-
ди. Онынъ оьз ис сулыбын 
коьрсетуьв бойынша озгар-
ган коьрнекли деген шара-
лар сырасында «Обобщение 
и профессиональная эти-
ка школьного библиотека-
ря» тоьгерек столын, «Орга-
низация работы школьных 

библиотек: работа с доку-
ментами» семинарын бел-
гилемеге болады. Китапха-
на куллыкшысы оьсип келе-
яткан несилди экология-
лык яктан ярыкландырув 
бойынша республикалык 
китапханалар конкурсын-
да ортакшылык этип, 3-нши 
дережели дипломы ман сав-
галанган. Тагы да «Энъ де 
ийги мектеб китапханасы» 
республикалык конкурсын-
да катнасып, китапхана ис 
коллективи 3-нши дережели 
диплом ман савгаланган. 

«Аьлиги заман балалар 
сырасында китап окымага 
суьетаганлар саны азайган-
ма?» деген соравымды мен 
Гюльнара Абубекеровнага 
бермей болмадым. 

«Кайсы заманларда да 
китап окымага суьйгенлер 
болады, аз болсын, коьп 
болсын, шуькир, аьли де 
бар. А-Х.Джанибеков атын-
дагы мектебинде яс окы-
тувшылар бизден китаплер 
аладылар, коьп окыйды-
лар. Окувшылар да аз тувыл 
окыйтаган, баьри зат пан 
кызыксынган. Биз озгарган 
шараларда да балалар уьй-
кен аваслыгы ман катнаса-
дылар. Мен хабарласувым-

ды Максим Горькийдинъ 
соьзлери мен тамамламага 
суьемен: «Китапти суьйинъ-
из, ол яшавды енъил этеди, 
ойлардынъ, сезимлердинъ, 
оьзгерислердинъ туьйин-
лерин шешпеге ярдам эте-
ди, китап бизге аьдемди эм 
оьзинъизди сыйлап уьйре-
тер, ол юректи эм акылды 
дуныяга эм аьдемшиликке 
суьйим мен канатландыра-
ды», – дейди Гюльнара Ага-
спарова. 

Н.Кожаева,
РФ Журналистлер сою-

зынынъ агзасы.
Суьвретлерде: Р.Нурди-

нова (онънан экинши) ис йол-
даслары ман; Г.Агаспарова 
окувшылар ман.

Кызйибек
Билимлендируьв_______________________________________________________________________________________________________

Сезимлердинъ, оьзгерислердинъ туьйинлерин 
шешеди

Алдын тынык авылдан 
яс следователь оьз насихат-
шыларынынъ аьр бир соь-
зине эс берип юрген болса, 
буьгуьнлерде ол оьзи уьл-
гили коьрим болып келеди. 
Эки йыллар бойы аьр куьн 
эртен Эдуард Кокешов коь-
лигине олтырып, куллы-
гына асыгады. Онынъ кул-
лыгы отыз шакырым ерде 
орынласкан. Сол кесек 
заман ишинде ол пайдалы 
исин этип, аудио китаби-
нинъ бир неше басын тынъ-
ламага да уьлгиреди.

 – Бир кере карайман 
куьз шагында, уьстиндеги 
кийимине коьре килсе кул-
лыкшысы болган, ясуьй-
кен эр киси йолда йолавшы 
болып турганын коьрдим. 
Токтап алганда, хабарласу-
вымыз бойынша, ол элимиз-
динъ тап яртысын яяв оьтке-
ни акында билдим.

 Эр кисидинъ акшасы 
йок эди. Ол мага оны вок-
залга дейим аькеткенин 
тиледи, онда конмага кала-
як ойын билдирди. Мен ога 
азык-туьлик алып, гости-
ницага ерлестирдим, – деп 
хабарлайды, светофордынъ 
кызыл белгисине токтаган-
да, Эдуард Дилманбет увы-
лы.

– Баьримиз де бир аспан-
нынъ астында юремиз, 
сонынъ уьшин касымызда-
гыга коьмек этпеге керек-
пиз, – деди.

Сондай ис меним хабар-
лавшым ман коьп кере бол-
ганын да анъладым.

Ама баска ислердинъ 
акында ол хабарламага 
асыкпады, аьдемди керек 
ерге еткеруьв – ол маьнели 
ис тувыл деп, колын силтеп 
койды. Йырма такыйкалар-
дан «Судогда» деген авыл-
дынъ аты ман табличка коь-
ринди. Онда байыр уьйлер, 
оьмир бойы турган карагаш 
агашлык паркы, баьпийлер 
юзген коьли коьриндилер. 
Сол берекетли ерден бир 
неше шакырымда неоготи-
калык стилинде ак-кызыл 
туьсли меканы – Судогод-
ский районынынъ проку-
ратурасы ерлескен. Ишине 
киремиз. Айлангыш баса-
маклар ман экинши шарла-
гына коьтерилемиз. Мунда 
меним кенъесуьвшимнинъ 
– район прокуроры Эдуард 
Дилманбет увылы Кокешов-
тынъ кабинети орынласкан. 
Кабинеттен шыгып, тынша-
юв боьлмесине барамыз – 
ис куьни басланганша аьли 
де саьат ярым бар. Бизде де 
аьдемнинъ бактысы акында 
хабарламага сол кадер заман 
бар эди. Кавказдынъ конак-

суьерлиги босагадан алып 
сезиледи. Прокурор чабрец 
пен шай аьзирлейди. 

– Меним анам шайды 
дайым булай куяды, – деп 
Эдуард Дилманбет увылы 
кружкадан исси шайниктен 
шайды йогарыга коьтерип 
куйды. Эдуханнынъ атасы 
ман анасы оны коьп затка 
уьйреттилер.  Эдухан деп 
бала шагында болаяк про-
курорды ата-анасы аьдуь-
влеп атаганлар.

– Мен 1965-нши йыл-
дынъ сары тамбыз айынынъ 
16-ншы куьнинде алыс 
шоьлде орынласкан, исси 
язда кус та ушпайтаган, 
Дагестаннынъ Ногай райо-
нынынъ уьйкен болмаган 
Кумлы авылында тувганман. 
Атам сав яшав бойы колхоз-
да тракторист, анам мектеб-
ти йыйнап аьрекет эткенлер. 
Мен анама кешелерде класс 
боьлмелерин ювмага оьз 
ярдамымды этип келгенмен. 
Куьндиз болса, оьз тенъле-
риме, мен мунда йыйысты-
раман, сиз батырманъыз, 
деп акыратаган эдим, – дей-
ди куьлемсиреп ол.

Уьйде де куллык аз 
тувыл эди. Балалардынъ 
басы болган сонъ, Эдухан-
га кишкей болмаган хозяй-
стводынъ артыннан, айт-
пага, коькислердинъ, тавы-
клардынъ, койлардынъ ар- 
тыннан карамага туьсти. 
Кайбир заманда атасынынъ 
тракторында ызанда куллык 
этпеге де туьскен. Мектеб-
ти тамамлаган сонъ, ясты 
аьскер сырасына аькетти-
лер. Сол заманларда яслар 
аьскер сырасына оьзлери 
кетпеге шалысатаган эди-
лер. Эли алдында боры-
шын толтырмага бармаган 
ясларга кызлар да карамага 
суьймейтаган эди.

– Буьгуьн болгандай 
эсимде: караша айы. Тув-
ган якта йылы, бизди, при-
зывниклерди, йылы кийим 
берип, поездке олтыртты-
лар. Кайда баратаганымыз-
ды да айтпадылар. Бизим 
исимиз – яслык, аьрзекер-
лик, солай болып, биз кий-
имди йыртып, индеец-
лер кимик, вагон ман бир 
болып шаптык. Уьш сут-
калар юрдик. Куьн сайын 
сувыктан-сувык бола берди. 
Красноярск калага келдик, 
онда 25 градус аяз эди. Мен 
шынты аяз не зат экенин 
сонда анъладым, – деп куь-
лемсирейди Эдуард Коке-
шов.

Ишки аьскеринде эки 
йыл кызмет этуьвим билин-
мей, тез йылысып кетти-
лер. Ама алдыда кайда 

барув акында соравы оьз-
оьзиннен тайып кетти. Эду-
ардтынъ аьскер йолдасла-
рынынъ бириси Красноярс-
кта калып, ерли универси-
теттинъ юристлик боьли-
гине туьспеге суьетаганын 
билдирди. Ясты да сол ой 
бийлеп алды. Эдуханнынъ 
сайлавын ата-анасы хош 
коьрип алып, онынъ уьйкен 
аьдем болувына сенимин 
ясырмадылар. Олардынъ 
сеними де акланды. Сол зат-
лар акында ызлы-ызыннан 
хабарлайык.

 Белгилеп оьтейик, 
аьскер сырасында болып 
кеткен абитуриентлерге, 
аьлиги заманда айтылган-
лай, косымша сый (бонус) 
этилген. Йогары окув оша-
гынынъ аьзирленуьв боьли-
гин тамамлаган сонъ, окув-
га туьсер уьшин тек бир 
сынавды бермеге керек эди. 
Ама Эдуард аьскерден кара-
гыс айында кайтувыннан 
себеп, аьзирленуьв курсла-
рына бармага кеш болды. 
Яска уьйине кайтпага туь-
сти. Бир йыл ол колхозда 
туьрли ислерин этип келди. 
1986-ншы йылдынъ кырк 
кийик айында исси Даге-
станнан сырт бетке кайтып, 
ойлаган мырадын яшавга 
айландырды. Оннан сонъгы 
йыл аьзирленуьв курсларын 
эм бес йыл окувын етимис-
ли оьтти.

 – Мени 1992-нши йыл-
дынъ тамбыз айында Крас-
ноярск крайынынъ Шары-
пово каласына ерли район 
ара прокуратурасына сле-
дователь этип йибердилер. 
Ясырмайман, бек авыр, ама 
кызыклы эди. Аьлиге дей-
им биринши исим эсимде, 
– дейди Эдуард Дилманбет 
увылы.

 Авыллардынъ бири-
синде, Шарыпово каласы-
на барув йолында, машина 
ишинде курсагына пышак 
урылган эр кисидинъ мей-
итин тапкан эдилер. Тез ок 
яс следовательдинъ басын-
да     кыянатлыктынъ бир 

неше туьрли аьлде этилме-
ге болаягы бойынша ойлар 
тувдылар: белки онда бирев 
мен болган, яде арасын-
да эрислесуьвлер тувган эм 
тамамында аьдем оьлтирил-
ген. Белки коьлик айдавшы 
йолында бирев мен распага 
да болады, оннан сонъ баьри 
зат та сол сценарийи бойын-
ша оьткен. Сол ерди тешке-
руьвли тергеп басладылар. 
Кыянатлык этилинген ерден 
бир 300 метр арман бол-
ган ерде камышыды (кнут) 
таптылар. Ыхтыяр йорык-
ты саклавшылары ювыкта 
орынласкан авылларыннан 
яшавшыларды сорастырув 
эттилер, сонъында камышы 
ерли эр кисидики экенин, 
атын Василий деп айтпа-
га боламыз, деп белгиледи. 
Следствие сол ок Василий 
ишкен аьлинде оьз иси мен 
ат егилген арбасында бар-
ганын ашыклап коьрсетти. 
Йолда оьз коьлигинде бар-
ган танысын токтаткан. Эр 
кисилер арасында эрисле-
суьв тувады. Куьналенета-
ган пышак пан аьдемди ура-
ды. Василий не зат эткенин 
анълаганда, коркып, атты 
куьшли кувып, йолда камы-
шысын йойытады.

 Следователь болып кул-
лык эткен ис йылларын-
да Кокешовтынъ эсабында 
ашылган ислердинъ саны аз 
тувыл. Ама ол насихатшы-
ларсыз бир зат та болмаяк 
эди, деп санайды. 

– Мен йыйы биринши 
прокуроры Юрий Василье-
вич Галкинди, онынъ орын-
басарлары Виктор Алек-
сандрович Кучмады, Алек-
сандр Иванович Пашков-
ты йылы эскеремен. Мен 
дайым оларга тенълеспеге 
шалыстым, – дейди Эдуард 
Дилманбетович. Олар уьше-
ви де – сырт яктынъ шынты 
уллы аьдемлери, яс кадрла-
рына оьз кесписининъ неги-
зин танытувда ярдамласып 
келгенлер. 

– Университеттен мен 
теориялык билимлер мен 

шыкканман, а олар мени 
яшавга уьйреттилер, – дей-
ди кенъесуьвшим.

– Мысалы, басында мен 
аьр бир оьлтируьвди оьзим-
нен оьткерип келгенмен. 
Прокурор, соьйтип этпеге 
ярамайтаганын, соьйткен-
де, меним коьпке етпеегим-
ди, оьз сезимлеримди ыслап 
уьйренмеге керегимди, мага 
ашык анълатты.

Эдуард Дилманбет увы-
лы, оьз насихатшылары-
нынъ берген маслагатла-
ры ман куьналенетаганлар 
ман кенъесип те уьйренди. 
Сондай исте, ол бас болып, 
аьдем мен аьдил болмага, 
аралы психологиялык бай-
ланыс таппага керек, деп 
санайды. 

– Мен ойлайтаган кыя-
натшыды, эгер ол баьри зат-
ты да дурыс айткан болса да, 
ога демби кесилмейди, деп 
айтып, бир де алдатпайман. 
Басында ок тийисли дем-
би алаягын эсине саламан. 
Керекли шегине бассанъ, 
аьдемлер ашыладылар, олар 
ман куллык этуьв де енъил 
болады. Он йыллар бойы 
следователь, оннан сонъ, 
тамада следователь болып, 
куллык эткеннен сонъ, мака-
ламыздынъ бас геройы про-
курор коьмекшиси, заман 
оьтип, прокурор орынбаса-
ры, баслап Владимирский 
табиатты саклав бойынша, 
оннан сонъ 2021-нши йыл-
дан сонъ Судогодский райо-
нынынъ прокуроры болды. 

Мине коьп йыллар бойы 
Эдуард Кокешов яс кадр-
лар уьшин коьримли уьл-
ги болып келеди. Эндиги ол 
ис басына янъы келгенлер-
ге айыплав токтасын кай-
тип туьзбеге, кыянатшылык 
болган ерде куллык этпеге, 
ыспатлавларды кайтип йый-
мага керегин хабарлайды. 

– Мен прокуратура ор- 
ганларында 15 йыллар кул-
лык этип келсем де, кайби-
рерде етекшимнинъ бер-
ген маслагатлары куткар-
ган заманлары да болады, 
– дейди Судогодский рай-
онынынъ прокурорынынъ 
орынбасары Илья Зеленин.

Прокурор коьмекши-
си Анна Королева ис кол-
лективинде 8 айлар куллык 
этсе де, оьзин тап уьйинде-
дей этип сезеди.  Нормалан-
маган ис куьнинде баскалай 
болмайды.

– Эдуард Дилманбет 
увылы исимизди уйгын-
лавда оьз демевлигин этип 
келеди. Ол дайым кайдай 
аьлде кайтип этпеге керегин 
айтады. Ол бизди «аьдем-
шиликке баспага», аьдем-

лерге кайтип янаспага кере-
гин уьйреткен, – дейди ол.

Етекшиге маслагат алма-
га тек ис бойынша янасып 
калмайдылар. Куьтпеген 
аьллер бола калса, мыса-
лы, куллыкшыга баласын 
калдырмага ер йок болса, 
сол заман ярдамга проку-
рордынъ ян косагы Зейнап 
келеди.

 – Мага аьелим бас орын-
да турады, – дейди ол.

Эдуард Дилманбет увы-
лы ян косагы Зейнапсыз 
яшавын коьз алдына да аьке-
лип болмайды. Олар оьз айт-
тырувында танысканлар.

– Мен 30 ясымда эдим. 
Сол заман мен Красноярс-
кта аьрекет этетаган эдим. 
Бирден анамнан телеграмма 
алдым. Онда: «Тез болып 
уьйге ет, йолыгыста баьри-
син де айтарман», деп языл-
ган эди. Отпуск алып, уьйге 
тез болып йолландым, – деп 
хабарлайды прокурор.

Анасы босагадан турып, 
увылына уьйленмеге кыз 
тапканын билдирди. Ана-
сы сайлавында янъылыспа-
ды. Яс аьдемлер бир-бирин 
яраттылар, тойдынъ акын-
да соьйлестилер, эки айдан 
Эдуард пан Зейнап эрли-
хатынлы болдылар. Той 
этип, яс аьел сырт якка йол 
алды. 2007- нши йыл Эдуард 
Дилманбет  увылын Влади-
мир областине коьширди-
лер, ол онда баслап  кала 
прокурорынынъ орынба-
сары, оннан сонъ табиатты 
саклав бойынша прокурор 
ис аьрекетин етимисли тол-
тырды. Баслап Кокешовлар 
бесеви – эки кызлары Айза-
нат пан Айсылу эм увылы 
Алихан ман общежитие-
динъ боьлмесинде турды-
лар. Оннан  сонъ, олардынъ 
оьз квартирасына коьшпеге 
амаллары болды.

Балаларды мен каты 
этип тербияладым. Орам 
ман куьресе келип, эгер мен 
утылсам, мен оларды йойыт-
пага болаягымды билетаган 
эдим. Буьгуьнлерде олар 
мага сол зат уьшин бек разы 
боладылар, – дейди проку-
рор. 

Баска болып, аьелде 
ногай аьдетлерин мутпай-
дылар. Мусылманлардынъ 
бас байрамы  – Курман 
байрамда сыпыра туьзиле-
ди. Сыпырада эт пен ынъ-
кал, плов аслары болады-
лар. Кайсы миллетли кона-
кларына да олардынъ уьйи-
нинъ  эсиклери дайым ашык 
турады.

Ксения Боброва.
Судогда каласы, Влади-

мир области.

аьдем иси мен ярасык_________________________________________________________________________________________________

Йорыкты саклавда дайым турады

Уьстимиздеги йыл-
дынъ караша айынынъ 
13-нши куьнинде Даге-
стан Республикасын-
дагы Бабаюрт авылы-
нынъ экинши номерли 
орта мектебинде респу-
блика бойынша «Интел-
лектуальлик викторина-
ларынынъ фестивали» 
деп аталган интеллек-
туальлик ойынынынъ 
зональлик кезеги кызы-
клы аьлде уйгынланып 
оьтти. 

Кызыклы шарада 
Тарумов районы атын-
нан Ново-Дмитриевка 
авыл орта мектебин-
нен «Чубутла» коман-
дасы ортакшылык 
этти. Интеллектуаль-
лик ойыннынъ тамамла-
ры бойынша «Чубутла» 
командасы енъуьвши 
болып шыкты эм келе-
екте ойыннынъ финал 
кезегинде оьзлерининъ 
терен билимлери мен 
сынасаяклар. «Чубутла» 

командасынынъ агзала-
рын тийисли енъуьви 
мен кутлай келип, «Дви-
жение Первых» деген 
Ямагатлык организаци-
ясынынъ Тарумов фили-
алынынъ етекшиси Аса-
дулла Асадуллаев олар-
га ойыннынъ алдыда 
оьтеек финал кезегинде 
де бийик етимислерин, 
енъуьвди йорады.

Суьвретте: интел-
лектуальлик ойыннынъ 
енъуьвшилери.

Фестиваль_______________________________________________________________________________________________________________

Билими артык мынъды йыгар

Янъыларда А.Та- 
хо-Годи атындагы 
музейининъ Ногай 
районында ерлескен 
филиалында, «Ночь 
искусств» шаралары 
ишинде, Расул Гам-
затовтынъ 100 йыл-
лыгына багыслан-
ган кызыклы кешлик 
озгарылды. Кешликке 
коьплеген ясуьйкен-
лер, уллы шаир Ногай 
районында конак бол-
ган шакларда (1983-
нши йыл) мадани-
ят боьлигинде кул-
лык эткен инсанлар 
йыйылган эдилер. 

Кешликти музей 
етекшиси, ДР ат 
казанган маданият 
куллыкшысы Каир-
бек Сейдахмет увылы 
Бальгишиев ашты.

Йолыгысты кызы-
клы кепте Зубаир 
Аджибаев Расул Гам-
затов бизге келген 
йыллар акында хабар-
лавы ман баслады.

– Сол йыллар Но- 
гай районымыздынъ 
айлак бай заманы эди. 

Экономика да йогары 
дережеде, авылхозяй-
ство тармагы да тий-
ислиден артык оьл-
шемде планды тол-

тырады. Республи-
када Ногай районы-
нынъ аты тек ийги-
лик пен айтылатаган 
заманлар. Расулдынъ 
сол шакта бизге конак 
болувы босына бол-
магандыр, ол данъ-
клы Ногай районын 
коьзи мен коьргиси 

Мынълаган йыллардан бери 
аьдемлер ойы эм сулыбы тув-
ган тиллерде айтылган соьзлер-
де йыйылып эм сакланып келе-
ди. Сол ой эм сулып пан аьдем-
лер эндиги де пайдаланадылар. 
Бизим ногайларда да юзлеген 
йыллардан бери айтылган аьле-
мет айтувлар, такпаклар эм 
дестанлар сакланганлар. Олар-
ды куьн сайын бир неше аьдем-
лердинъ авызларыннан айтылып 
эситип келемиз. Олардынъ бай-
лыгына, терен маьнели экенине 
суьйинемиз эм оьктемсиймиз.

Ана тил. Тувган тил. Бала 
анадынъ курсагында тогыз ай 
ятып дуныяга энеди. Аьне сол 
заман ишинде бала анасынынъ 
айткан соьзлерин эситип тура-
ды. Менимше, солай. Сонъ, биз, 
балалар, дуныяга энемиз эм 
биринши секундадан алып ана-
дынъ айткан соьзлерин эсите-
миз. Тувган анамыздынъ тилин. 
Сол себептен ата-аналар уьйле-
ринде балалары ман оьз тилин-
де соьйлемеге тийисли. 

Меним ойыма коьре, аьр бир 
инсан, аьр бир миллет оьзининъ 
тувган тилин  билмеге борыш-
лы, оны сакламага шалыспага 
керек.

Мынълаган йыллардан бери 
уьйкен эм кишкей халк болсын, 
оьз тилинде соьйлеп келеди эм 
сол тилди оьсип келеятырган 
несилге калдырмага шалысады. 
А язувшылар эм шаирлер оьз 
тиллеринде асарларын язадылар 
эм соларда оьз халкынынъ яша-
вын коьрсетпеге шалысадылар. 
Халк болса олардынъ язганла-
рын окыйды эм анълайды оьз 
тилининъ байлыгын эм маьне-
лигин. Соны ман тил саклана-
ды.

Уллы орыс язувшысы Миха-
ил Шолохов айткан: «Халктынъ 
энъ де уьйкен аьлемет байлы-
гы – онынъ тили», – деп. Эм 
сол тилде аьлемет асарларын 
язып калдырган. Соларды баь-
ри аьдемлер де окыйдылар эм 
оьктем боладылар.

Эндиги белгили кыргыз 
язувшысы Чингиз Айтматов-
тынъ тувган тил акында айт-
канын келтирейик: «Халктынъ 
оьлимсизлиги – онынъ тилин-
де». Коьресизбе, кайдай маь-
нели. Кайдай терен ойлы! Оны 
тек анълав керек. Солай болган-
да аьр бир миллетке оьз тувган 
тилин билуьв эм саклав керек, 
соны оьлтирмеге кереги йок.

Дурысы сол, тюрк халклары 
соьз байлыгына уьйкен маьне 
бергенлер. Боьтен де, ногайлар. 
Бизим халкымыздынъ акыллы 
болган аьдемлери – язувшыла-
ры эм шаирлери ана тили акын-
да эртеден бери айтып келеди-
лер. 

Ногай оькимети туьзилген-
де, бизим миллеттинъ дережеси 
баьри ягыннан да коьтерилген. 
Коьп шаирлер дестанлар язып 
атаклы болганлар: мысалы, 
Шал-Кийиз, Досманбет Азавлы, 
Казы-Тувган Суьйиниш улы, 
Эльбурган Найманлы эм солар-
дай баскалары.

Ногай шаири Шал-Кийиз 
Тиленши  улы 1420 йыл тувып, 
XVI оьмирде оьлген. Ол терен 
ойлы, шебер соьзли шаиримиз 
болганы белгили. Оьз ногайына 
сав оьмири асарларын язып кел-
ген эм булай деген:

Мырза кызын алган эдим
Байдыр деп,
Бал аяктан ишкен эдим
Майдыр деп,

Тув биеди йыккан эдим
Тайдыр деп,
Ногайыма йыр шыгардым
Пайдыр деп.
Коьресиз бе, ногайына йыр 

шыгарганына шаир кайдай бир 
оьктем! 600 йыл оьтип, биз 
онынъ язганларын ана тили-
мизде окыймыз эм оьктем бола-
мыз. Совет йыллары заманында 
да бизим шаирлеримиз оьзле-
рининъ ана тиллеринде асарла-
рын халкына багыслап яздылар. 
1920-ншы йылдан алып сый-
лы агайымыз, уллы шаиримиз 
эм окытувшымыз Муса Курма-
налиев оьзининъ тувган тилин-
де ногайларга асарларын язган. 
Мине онынъ 1936-ншы йылда 
язган бир ятлавы:

Тувган тилим,
Сенсинъ меним,
Атам, анам
Соьйлеген тил.
Коьресизбе, тувган тили-

не кайдай баа эм маьне береди 
сосы белгили шаиримиз!

А баска бир белгили шаи-
римиз Суюн Капаев те оьзи-
нинъ ногайынынъ уьйи бары-
на эм оьзининъ тоьри бар-
лыгына кайтип бир суьйине-
ди, неге десе ногай йырын-
да – ногайынынъ яшавы.                                                                                                                                           
      Мине ол сыдыралары да:

Ногайымнынъ
Кенъ коьсилген кыры бар.
Кырларында
Конак суьер уьйи бар.
Уьйлеринде
Занъыраган йыры бар.
Йырларында
Йылавы бар, куьйи бар.
Аьлиги замандагы яс шаир-

леримиз де оьзлерининъ ана 
тиллери мен оьктемсийдилер, 
сол тилде асарларын да язады-
лар. Яс ногай шаири Асан Най-
мановты алып карайык:

Юреклерди
Бириктирген ногай тил,
Ана суьт пен
Сен синъгенсинъ каныма.
Ана тилим,
Басты тоьмен иемен,
Сен аркалы
Мен дирекпен халкыма!
Ана тилим,
Суьйсин сени аьр ногай!
Дагестаннынъ атаклы шаири 

Расул Гамзатов айткан:
Эгер тилим
Меним танъла, бил, оьлсе,
Мен аьзирмен
Мине буьгуьн оьлмеге...
Аьне сол сыдыраларда баь-

ри зат та ана тили акында. Ана 
тилин сакламага, оны билмеге, 
оны ман куьн сайын пайдалан-
мага керек. 

Биз, ногайлар, ана тилимизде 
шыгатаган газеталарга, журнал-
ларга язылмага эм соларды окы-
мага борышлымыз. Язувшылар-
дынъ эм шаирлердинъ китапле-
рин алмага эм окымага керек-
пиз. Аьне сол заман, биз, ногай-
лар, ана тилимизди, онынъ аьле-
мет байлыгын саклап болармыз!

Мен оьзим де сосы тема-
га муннан отыз йыллар арт-
та «Ногайыма» деген ятлавым-
да багыслав эткен эдим. Мине 
онынъ бир уьзиги:

Ногайымды 
Кувнап коьрсем суьемен.
Ога дайым
Шат юзимди беремен.
Ол да мага
Яхшылыкты уьеген,
Ана тилде
Аьр куьн сайын соьйлеген!

Анварбек Култаев,
Дагестаннынъ халк шаири.

Язувшыдынъ ойы_______________________

Ана тилимиз бен 
оьктемсиймиз  

Расул Гамзатовтынъ 100 йыллыгына___________________________________________

Баьримизди де бириктирген 
кешлик

Окытувшылар!

Окытувшым, окытувшылар,
Дайым меним эсимде.
Уьйреттинъиз алаллыкка,
Бас иемен мен сизге.

 Бувынлатып окыткан,
Авызлама санаткан,
Кыйынын эш аямай,
Туьз йолына онълаган.

Тек янъыда окыткан,
Билим ашкыш ыслаткан.
Толкын сувдай оьтеди,
Асыгып заман кетеди.

Сылув юзли, окытувшым,
Ис пен артты сыйынъ да.
Кайсы якта болсак та
Бизим эсте дайым да.

Самайга кырав туьссе де 
Ойнайык та куьлейик.
Домбырадынъ сазы ман,
Йыравдан йыр куьтейик.

Окытувшым, окытувшылар,
Тербияды аклармыз.

Берген билимди аявлап,
Юрек баста саклармыз!

Авылым Эдиге!

Эдигединъ бавырында
Кокый ювсан ийиси,
Ногайыма тирев болган,
Аьсирет шоьлдинъ иеси.

Ажырыктынъ тамырындай,
Онда кардашым, тенъим.
Байтеректинъ бутагындай,
Терек биткен ал бавым.

Эдигем, тувган авылым,
Коьз ашканда коьргенмен,
Салам сага мен берип,
Савлык саклап юремен.

Куьн коьзиндей аьр кимге,
Саьвле болып келтагы,
Йораган йолда калмас,
Наьсипти мол эттагы.

Эдигединъ орамын
Ногай таза саклайды.
Тыпак болып авылдаслар,
Оьмир бойы яшайды.

Хаьтер коьрдим 
аналарга

Ер юзинде аналарга,
Ак тастарды яяйык.
Коьрим болып баскаларга,
Кабагына карайык.

Ат арба тарталмастай,
Хаьтер коьрдим аналарга.
Талпынады юрегим.
Балапандай балаларга.

Аналар эш мунъаймай,
Коьнъил шатлыкка толсын.
Оьтип барган оьмиринде
Савлыгы коьпке артсын.

Эгин шашып аналар,
Емис бавын оьстирген.
Алтын колы даьмли асты,
Катламады писирген.

Ирге салып конган,
Ана – яшавда ашкыш.
Йылдан-йылга коьтерген,
Ата – яшавда башкыш. 

Калемди  сынап_________________________________________________________
Татлихан Рамазанова

Ногайыма тирев болган, 
Аьсирет шоьлдинъ иеси

келген. Шаирди тийисли дере-
жеде йолыктык, ол бизим уьйи-
мизде де конды, даьмли ногай 
шайды да, ошакка пискен ногай 
оьтпекти де мисаьпирдинъ 
алдына салдык. Оьз янымызда 
баьри затты да йогары дереже-
де уйгынламага шалыстык…, – 
деди ол. 

Оннан сонъ оьз эскеруьвле-
ри мен сол йылларда «Айланай» 
ансамблининъ биювши кызлары 
Нина Халилова, Сакинат Абле-
митова боьлистилер. Шаирдинъ 
ятлавын Елена Жукова окып 
кетти эм сол заманда суьвретши 
Владимир Уразакаевтинъ алган 
суьвретлери акында хабарла-
ды. В.Уразакаев сол заман уьш 
фотопленкаларды суьвретлерге 
алып толтырган экен.

Йолыгыстынъ барысында 
сол йылларда биринши секре-
тарь болып ис аьрекетин бар-
дырган (йогарыда хабарлаган 
Зубаир Аджибаевтинъ хаты-

ны) Бальбике Аджибаевадынъ 
шоферы болып куллык эткен 
Вазир Бийболатов та оьз эске-
руьвлери мен боьлисти. Сав 
эки куьнин Расул Гамзатовты 
кыдыртувга багыслаган, эртен 
болып, танъ атканлай ок, Аджи-
баевлердинъ азбарынынъ алды-
на «Волга» автокоьлиги мен 
келип токтаган Вазир Бийбола-

тов онынъ бек кызыклы юмор-
ды суьйген аьдем экенин белги-
леген. 

Шаирдинъ соьзлерине языл-
ган йырларды патшалык саз 
алатлар оркестрининъ солисти 
Арслан Туркменбаев кобызда 
ойнавы ман эситтирип кетти. 

Кешликтинъ энъ де кызы-
клы кесеги – йолыгыста вирту-
альли кепте, сол йылда, Расул 
Гамзатов Ногай районында бол-
ганда, онынъ келуьвине багыс-
ланган шарады юриткен София 
Аракчиева да ортакшылык этти 
деп айтпага болады. Ол видео 
байланыс аркалы сол йолыгыс 
кайдай маданият программа 
бойынша озганы акында аьруьв 
этип хабарлады (онынъ видео-
сюжети кешликтинъ басында 
ок коьрсетилди).

Йолыгыс коьплердинъ эсин-
де калды. Бу куьн ерли музейде 
болганыма мен де оькинип кал-
мадым. Оьзиме коьп кызыклы 

билдируьвлер алып кайттым, ис 
бойынша солардынъ бир неше-
вин келеекте кулланаягыма 
шекленмеймен.

Г.Курганова.
 Суьвретлерде: Р.Гамзатов 

Ногай районына келген шагын-
да С.Аракчиева йолыгады; кеш-
лик вакытында.

ДР Халк Йыйынынынъ депута-
ты, КПРФ Ногай район комитети-
нинъ секретари Мурзадин Авезов

Николай Янтувович 
Курманбаев 

дуныядан тайганы ман байла-
ныста каты кайгырувын билди-
реди, онынъ аьелине эм кардаш-
тувганларына бассавлык йорайды.

КПРФ Ногай район комитети 
Терекли-Мектеб авыл яшавшысы

Николай Янтувович 
Курманбаев 

дуныядан тайганы ман байла-
ныста каты кайгырувын билди-
реди, онынъ аьелине эм кардаш-
тувганларына бассавлык йорайды.

И.о главы МО СП 
«село Терекли-Мектеб» 
Ногайского района РД   Аблезов В.С.

Извещение
Администрация МО СП «село 
Терекли-Мектеб» Ногайского района 
РД извещает о продаже через аукцион 
следующие земельные участки:

1. Земельный участо площадью 
769 кв.м., расположенныйпо адре-
су: РД, Ногайский район,с.Терекли-
Мектеб, ул.Муллаева,42, для ведения 
личного подсобного хозяйства.

2. Земельный участок площадью 
984кв.м., расположенный по адре-
су: РД, Ногайский район, с.Терекли-
Мектеб, ул.Муллаева, 44, для ведения 
личного подсобного хозяйства.

3. Земельный участок площадью 
996кв.м., расположенный по адре-
су: РД, Ногайский район, с.Терекли-
Мектеб, ул. Муллаева, 46, для ведения 
личного подсобного хозяйства.

Терекли Мектеб авыл 
яшавшысы 

Кыдырали 
Нурманбет увылы 

Кулаевке
караша айдынъ 

12-нши куьнинде 60 яска 
толганы ман 

Кутлавшылар: ис йолдасла-
ры – «Эдиге» азык-туьлик туь-
кеннинъ етекшиси эм куллыкшы-
лары.

Яшавга куванып яша деп, 
Биз Кудайдан тилеймиз.
Ийги куьнлеринъ коьп болсын,
Деп айтпага суьемиз.
Каралдынънын капысы
Яхшылыкка ашылсын.
Тувган куьн мен хошламага
Суьйгенлеринъ асыксын.

В соответствии с пунктом 3 
части 6 статьи 78, частью 1 ста-
тьи 81, статьей 84 Закона Респу-
блики Дагестан от 6 июля 2009 
года № 50 «О муниципальных 
выборах в Республике Даге-
стан», на основании прото-
колов о результатах выборов 
Кумлинских окружных избира-
тельных комиссий по досроч-
ным выборам депутатов Собра-
ния депутатов муниципально-
го образования «село Кумли» 
пятого созыва, руководствуясь  
Постановлением Избиратель-
ной комиссии Республики Даге-
стан от 16 декабря 2022 года № 
22/186-7, которым на участко-
вую избирательную комиссию 
№ 1195 возложено исполне-
ние полномочий по подготовке 

и проведению выборов в орга-
ны местного самоуправления 
муниципального образования 
«село Кумли» Ногайского рай-
она, участковая избирательная 
комиссия № 1195, РЕШИЛА:

1. Признать досрочные 
выборы депутатов Собра-
ния депутатов муниципально-
го образования «село Кумли» 
пятого созыва по 1, 2, 3, 5, 6 и 
7 одномандатным избиратель-
ным округам состоявшимися, а 
результаты выборов – действи-
тельными.

2. Установить, что в Собра-
ние депутатов муниципально-
го образования «село Кумли» 
пятого созыва избрано шесть 
депутатов:

по одномандатному избира-

тельному округу № 1 – Кульги-
шиев Зарманбет Зекарьяевич;

по одномандатному избира-
тельному округу № 2 – Абдул-
гапаров Арслан Муратханович;

по одномандатному избира-
тельному округу № 3 – Теминов 
Амирсолтан Асаналиевич;

по одномандатному избира-
тельному округу № 5 – Булатова 
Асиет Биймурзаевна;

по одномандатному избира-
тельному округу № 6 – Маму-
рова Румиса Солтанхановна;

по одномандатному избира-
тельному округу № 7 – Мурзае-
ва Эмма Ирмагаметовна.

3. Признать досрочные выбо-
ры депутатов Собрания депута-
тов муниципального образова-
ния «село Кумли» пятого созы-

ва по 4 одномандатному изби-
рательному округу несостояв-
шимися.

4. Разрешить вопрос о 
назначении повторных выбо-
ров депутата Собрания депута-
тов муниципального образова-
ния «село Кумли» пятого созы-
ва по 4 одномандатному избира-
тельному округу в сроки, уста-
новленные частью 2 статьи 12 
Закона Республики Дагестан 
«О муниципальных выборах в 
Республике Дагестан».

5. Опубликовать настоящее 
решение в газете «Голос сте-
пи».

6. Направить настоящее 
решение в Территориаль-
ную избирательную комиссию 
Ногайского  района.

РЕШЕНИЕ
о результатах досрочных выборов депутатов Собрания депутатов 

муниципального образования «село Кумли» пятого созыва
13 ноября 2023 года                №  19

Председатель комиссии                                            А.Д.Ваисова 
Секретарь комиссии                                                  А.Б.Аджибатырова

На основании Федерального закона 
от 06 октября 2003 года № 131-ФЗ «Об 
общих принципах организации местно-
го самоуправления в Российской Феде-
рации», Устава МО СП «село Кумли» 
Ногайского района Республики Дагестан, 

Собрание депутатов  МО СП «село Кум-
ли» Ногайского района Республики Даге-
стан

 Р Е Ш И Л О:
1.	 Избрать Секретарем Собрания 

депутатов МО СП «село Кумли» Мурзае-

ву Эмму Ирмагаметовну.
2.	 Настоящее решение вступает в 

силу со дня его подписания.
3.	 Настоящее решение опублико-

вать  в республиканской газете «Голос 
Степи».

На основании Федерального 
закона от 06 октября 2003 года 
№ 131-ФЗ «Об общих прин-
ципах организации местно-
го самоуправления в Россий-
ской Федерации», Устава МО 
СП «село Кумли» Ногайского 
района Республики Дагестан, 

Собрание депутатов  МО СП 
«село Кумли» Ногайского райо-
на Республики Дагестан

 Р Е Ш И Л О:
1.	 Делегировать в депу-

таты Собрания депутатов МР 
«Ногайский район» РД 

следующих депутатов 

Собрания депутатов МО СП 
«село Кумли».

   Кульгишиева Зарманбета 
Зекарьяевича

   Абдулгапарова Арслана 
Муратхановича

2.	  Обязать Кульгишие-
ва Зарманбета Зекарьяевича и 

Абдулгапарова  Арслана Мурат-
хановича  отчитываться о сво-
ей деятельности ежегодно до 1 
сентября.

3.	 Настоящее Решение 
опубликовать в республикан-
ской газете «Голос Степи».

На основании Федерального закона 
от 06 октября 2003 года № 131-ФЗ «Об 
общих принципах организации местно-
го самоуправления в Российской Феде-
рации», Устава МО СП «село Кумли» 
Ногайского района Республики Дагестан, 

Собрание депутатов  МО СП «село Кум-
ли» Ногайского района Республики Даге-
стан

 Р Е Ш И Л О:
1.	 Избрать Председателем Собра-

ния депутатов МО СП «село Кумли» 

Теминова Амирсолтана Асаналиевича.
2.	 Настоящее Решение вступает в 

силу со дня его подписания.
3.	 Настоящее решение опублико-

вать  в республиканской газете «Голос 
Степи».

РЕШЕНИЕ 
1-ой сессии Собрания депутатов МО СП «село Кумли» Ногайского района 

Республики Дагестан V-го созыва.
14.11.2023г.          № 1

«Об избрании Председателя Собрания депутатов МО СП 
«село Кумли» Ногайского района РД V-созыва

Председатель Собрания депутатов  МО СП «село Кумли» Ногайского района РД                      А.А.Теминов
Глава МО СП «село Кумли» Ногайского района РД                                                                           С.М.Елманбетова

РЕШЕНИЕ 
1-ой сессии Собрания депутатов МО СП «село Кумли» Ногайского района 

Республики Дагестан V-го созыва.
14.11.2023г.                    № 3

«О делегировании депутатов Собрания депутатов МО СП 
«село Кумли» Ногайского района РД V-созыва 

в Собрание депутатов МР «Ногайский район» РД

Председатель Собрания депутатов  МО СП «село Кумли» Ногайского района РД                      А.А.Теминов
Глава МО СП «село Кумли» Ногайского района РД                                                                           С.М.Елманбетова

Председатель Собрания депутатов  МО СП «село Кумли» Ногайского района РД                      А.А.Теминов
Глава МО СП «село Кумли» Ногайского района РД                                                                           С.М.Елманбетова

 РЕШЕНИЕ 
1-ой сессии Собрания депутатов МО СП «село Кумли» Ногайского района Ре-

спублики Дагестан V-го созыва.
14.11.2023г.                     № 2

«Об избрании Секретаря Собрания депутатов МО СП 
«село Кумли» Ногайского района РД V-созыва


